No. 383. 1322. 8. Sept.

B. Withego I1. und das Capitel beurkunden einen Vertrag, wonach der von einigen Dérfern an die
Margarethenkapelle zu leistende Zehnten in cine bestimmie jihrliche Abgabe von Roggen und
Hafer verwandelt worden.

In nomine domini amen. Oblivioni locus substrahitur et labili memoriae utili
subventione succurritur, si contractus inter mortales habitus litterarum testimonio robora-
tur. Hinc est quod nos Wythigo dei gratia episcopus ecclesiae Misnensis tenore prae-
sentium recognoscimus et publice profitemur, quod post diversos tractatus hinc inde
habitos inter discretum virum Borehardum capellanum capellac beatae Margaretae
Misnae sitae iuxta summum ibidem ex una et Jentzconem de Lytzenitz ex parte
altera super solutione decimae pertinentis ad dictam capellam et jacentis in villis
infra scriptis, videlicet in Lytzenitz*) et in agris seu tribus mansis, quos ibidem colit
dictus Jentzeo, in Eygen®) et in Nykazenitz?), praefatus Borchardus in nostra prae-
sentia et nostro accedente consensu locavit et concessit seu contulit dictam decimam
praedicto Jentzeoni et suis heredibus successoribus colligendam, tenendam et usibus
perpetue suis deputandam pro viginti septem modiis siliginis et viginti septem modiis
avenae Lomatzeensis mensurae singulis annis in festo beati Mychaelis eidem Borchardo
et successoribus suis in dicta capella sibi succedentibus in Misna persolvendis, pro-
mittens sollempni stipulatione pro se et suis successoribus praedictam locationem et
concessionem seu collationem inviolabiliter observare nec contra eam aliqualiter facere
vel venire. Praedictus vero Jentzco eandem locationem et concessionem seu collatio-
nem gratanter accipiens et acceptans promisit similiter stipulatione sollempni pro se
et suis heredibus successoribus, quod praedictos viginti septem modios siliginis et
viginti septem modios avenae dare et solvere debet singulis annis saepedicto Bor-
chardo et suis successoribus in loco et tempore supranotatis. In cuius rei testimo-
nium praesentem litteram nostro sigillo duximus roborandam. Testes huius sunt
magister Hermannus noster officialis, magister Heinricus de Wystrob noster nota-
riug, . . plebanus in Colditz, magister Paulus, Tytzko de Maltitze plebanus in Russin
et alii quam plures fide digni. Datum Mogelyn anno dom. millesimo CCC°XXII® in
die nativitatis Mariae virginis.

Nos quoque Waltherus praepositus totumque capitulum ecclesiae Misnensis in
signum ratihabitionis omnium praedictorum sigillum nostri capituli praesentibus est
appensun. (sic!)

Nach dem Orig. im Stiftsarchiv zu Meissen. An Pergamentstreifen hangen die ‘Siegel des Bischofs und
des Capitels, ersteres mit einem Contrasigill.

a) Liitzschnitz, Par. Zschochau, b) Mégen, Par. Neckanjtz. (?) ¢) Nececkanitz, Eph, Meissen.



